
Jaiminikritam Shiva Stotram

ஜைமிநிக்ரு’தம் ஶிவஸ்தோத்ரம்

அதா²நந்தா³ர்ணவே மக்³நோ த்³ரு’ஷ்ட்வா ந்ரு’த்யம் மஹேஶிது: ।
ஜைமிநிர்வேத³பாதே³ந ஸ்தவேநாஸ்தௌத்ஸமாஹித: ॥ 73-28॥
ஜைமிநிருவாச ।
விரிஞ்சிவிஷ்ணுகி³ரிஶப்ரணதாங்க்⁴ரிஸரோருஹே ।
ஜக³த்ஸூதே நமஸ்துப்⁴யம் தே³வி காம்பில்யவாஸிநி ॥ 73-29॥
விக்⁴நேஶவிதி⁴மாதண்ட³சந்த்³ரேந்த்³ரோபேந்த்³ரவந்தி³த ।
நமோ க³ணபதே துப்⁴யம் ப்³ரஹ்மணாம் ப்³ரஹ்மணஸ்பதே ॥ 73-30॥
உமாகோமலஹஸ்தாப்³ஜஸம்பா⁴விதலலாடகம் ।
ஹிரண்யகுண்ட³லம் வந்தே³குமாரம் புஷ்கரஸ்ரஜம் ॥ 73-31॥
ஶிவம் ப்³ரஹ்மாதி³து³ர்த³ர்ஶம் நர: க:ஸ்தோதுமர்ஹதி ।
த³ர்ஶநாத்தே ஸ்துதிர்மே ஸா சாப்⁴ராத்³வ்ரு’ஷ்டிரிவாஜநி ॥ 73-32॥
நம: ஶிவாய ஸாம்பா³ய நம: ஶர்வாய ஶம்ப⁴வே ।
நமோ நடாய ருத்³ராய ஸத³ஸஸ்பதயே நம: ॥ 73-33॥
பாத³பி⁴ந்நாய லோகாய மௌலிபி⁴ந்நாண்ட³பி⁴த்தயே ।
பு⁴ஜப்⁴ராந்ததி³க³ந்தாய பூ⁴தாநாம் பதயே நம: ॥ 73-34॥
க்வணந்நூபுரயுக்³மாய விலஸத்க்ரு’த்திவாஸஸே ।
ப²ணீந்த்³ரமேக²லாயாஸ்து பஶூநாம் பதயே நம: ॥ 73-35॥
காலகாலாய ஸோமாய யோகி³நே ஶூலபாணயே ।
அஸ்தி²பூ⁴ஷாய ஶுத்³தா⁴ய ஜக³தாம் பதயே நம: ॥ 73-36॥
பாத்ரே ஸர்வஸ்ய ஜக³தோ நேத்ரே ஸர்வதி³வௌகஸாம் ।
கோ³த்ராணாம் பதயே துப்⁴யம் க்ஷேத்ராணாம் பதயே நம: ॥ 73-37॥
ஶங்கராய நமஸ்துப்⁴யம் மங்க³ளாய நமோ நம: ।
த⁴நாநாம் பதயே துப்⁴யமந்நாநாம் பதயே நம: ।

ஆத்மாதி⁴பதயே துப்⁴யம் நமோ மீடு⁴ஷ்டமாய ச ॥ 73-38॥
அஷ்டாங்கா³யாதிஹ்ரு’த்³யாய க்லிஷ்டப⁴க்தேஷ்டதா³யிநே ।
இஷ்டிக்⁴நாய ஸுதுஷ்டாய புஷ்டாநாம் பதயே நம: ॥ 73-39॥
பஞ்சபூ⁴தாதி⁴பதயே காலாதி⁴பதயே நம: ।
நம ஆத்மாதி⁴பதயே தி³ஶாம் ச பதயே நம: ॥ 73-40॥
விஶ்வகர்த்ரே மஹேஶாய விஶ்வப⁴ர்த்ரே பிநாகிநே ।
விஶ்வஹர்த்ரேऽக்³நிநேத்ராய விஶ்வரூபாய வை நம: ॥ 73-41॥
ஈஶாந தே தத்புருஷ நமோ கோ⁴ராய தே ஸதா³ ।
வாமதே³வ நமஸ்தேऽஸ்து ஸத்³யோஜாதாய வை நம: ॥ 73-42॥
பூ⁴திபூ⁴ஷாய ப⁴க்தாநாம் பீ⁴திப⁴ங்க³ப்ரதா³யிநே ।
நமோ ப⁴வாய ப⁴ர்கா³ய நமோ ருத்³ராய மீடு⁴ஷே ॥ 73-43॥
ஸஹஸ்ராம்பா³ய ஸாம்பா³ய ஸஹஸ்ராபீ⁴ஷவே நம: ।
ஸஹஸ்ரபா³ஹவே துப்⁴யம் ஸஹஸ்ராக்ஷாய மீடு⁴ஷே ॥ 73-44॥
ஸுகபோலாய ஸோமாய ஸுலலாடாய ஸுப்⁴ருவே ।
ஸுதே³ஹாய நமஸ்துப்⁴யம் ஸும்ரு’டீ³காய மீடு⁴ஷே ॥ 73-45॥
ப⁴வக்லேஶநிமித்தோருப⁴யச்சே²த³க்ரு’தே ஸதா³ ।
நமஸ்துப்⁴யமஷாடா⁴ய ஸஹமாநாய மீடு⁴ஷே ॥ 73-46॥
வந்தே³ऽஹம் தே³வமாநந்த³ஸந்தோ³ஹம் லாஸ்யஸுந்த³ரம் ।
ஸமஸ்தஜக³தாம் நாத²ம் ஸத³ஸஸ்பதிமத்³பு⁴தம் ॥ 73-47॥
ஸுஜங்க⁴ம் ஸுந்த³ரம் க்ஷௌமம் ரக்ஷோபூ⁴தக்ஷதிக்ஷமம் ।
யக்ஷேஶேஷ்டம் நமாமீஶமக்ஷரம் பரமம் ப்ரபு⁴ம் ॥ 73-48॥
அர்த்³தா⁴லகமவஸ்த்ரார்த்³த⁴மஸ்த்²யுத்பலத³லஸ்ரஜம் ।
அர்த்³த⁴பும்லக்ஷணம் வந்தே³ புருஷம் க்ரு’ஷ்ணபிங்க³லம் ॥ 73-49॥
ஸக்ரு’த்ப்ரணதஸம்ஸாரமஹாஸாக³ரதாரகம் ।
ப்ரணமாமி தமீஶாநம் ஜக³தஸ்தஸ்து²ஷஸ்பதிம் ॥ 73-50॥
தா⁴தாரம் ஜக³தாமீஶம் தா³தாரம் ஸர்வஸம்பதா³ம் ।
நேதாரம் மருதாம் வந்தே³ ஜேதாரமபராஜிதம் ॥ 73-51॥

தம் த்வாமந்தகநேதாரம் வந்தே³ மந்தா³கிநீத⁴ரம் ।
த³தா⁴தி வித³த⁴த்³யோ மாமிமாநி த்ரீணி விஷ்டபா ॥ 73-52॥
ஸர்வஜ்ஞம் ஸர்வக³ம் ஸர்வம் கவிம் வந்தே³ தமீஶ்வரம் ।
யதஶ்ச யஜுஷா ஸார்த்³த⁴ம்ரு’ச:ஸாமாநி ஜஜ்ஞிரே ॥ 73-53॥
ப⁴வந்தம் ஸுத்³ரு’ஶம் வந்தே³ பூ⁴தப⁴வ்யப⁴வந்தி ச ।
த்யஜந்தீதரகர்மாணி யோ விஶ்வாபி⁴ர்விபஶ்யதி ॥ 73-54॥
ஹரம் ஸுரநியந்தாரம் ஹரந்தமஹமாநத: ।
யதா³ஜ்ஞயா ஜக³த்ஸர்வம் வ்யாப்ய நாராயண:ஸ்தி²த: ॥ 73-55॥
தம் நமாமி மஹாதே³வம் யந்நியோகா³தி³த³ம் ஜக³த் ।
கல்பாதௌ³ ப⁴க³வாந்தா⁴தா யதா²பூர்வமகல்பயத் ॥ 73-56॥
ஈஶ்வரம் தமஹம் தே³வம் யஸ்ய லிங்க³மஹர்நிஶம் ।
யஜந்தே ஸஹ பா⁴ர்யாபி⁴ரிந்த்³ரஜ்யேஷ்டா² மருத்³க³ணா: ॥ 73-57॥
நமாமி தமிமம் ருத்³ரம் யமப்⁴யர்ச்ய ஸக்ரு’த்புரா ।
அவாபு:ஸ்வம் ஸ்வமைஶ்வர்யம் தே³வாஸ: பூஷராதய: ॥ 73-58॥
தம் வந்தே³ தே³வமீஶாநம் யம் ஶிவம் ஹ்ரு’த³யாம்பு³ஜே ।
ஸததம் யதய: ஶாந்தா:ஸஞ்ஜாநாநா உபாஸதே ॥ 73-59॥
தத³ஸ்மை ஸததம் குர்மோ நம: கமலகாந்தயே ।
உமாகுசபடோரஸ்க யா தே ருத்³ரஶிவா தநூ: ॥ 73-60॥
நமஸ்தே ருத்³ரபா⁴வாய நமஸ்தே ருத்³ரகேலயே ।
நமஸ்தே ருத்³ரஶாந்த்யை ச நமஸ்தே ருத்³ரமந்யவே ॥ 73-61॥
வேதா³ஶ்வரத²நிஷ்டா²ப்⁴யாம் பாதா³ப்⁴யாம் த்ரிபுராந்தக ।
பா³ணகார்முகயுக்தாப்⁴யாம் பா³ஹுப்⁴யாமுத தே நம: ॥ 73-62॥
நமஸ்தே வாஸுகிஜ்யாய விஷ்கிராய ச ஶங்கர: ।
மஹதே மேருரூபாய நமஸ்தே அஸ்து த⁴ந்வநே ॥ 73-63॥
நம: பரஶவே தேऽஸ்து ஶூலாயாதுலரோசிஷே ।
ஹயக்³ரீவாத்மநே துப்⁴யமுதோத இஷவே நம: ॥ 73-64॥
ஸுரேதரவதூ⁴ ஹாரஹாரீணி ஹர யாநி தே ।
அந்யாந்யஸ்த்ராண்யஹம் தூண இத³ம் தேப்⁴யோऽகரம் நம: ॥ 73-65॥

த⁴ராத⁴ரஸுதாலீலாஸரோஜாஹதபா³ஹவே ।
தஸ்மை துப்⁴யமகோ⁴ராய நமோ அஸ்மா ஶ்ரவஸ்ய ச ॥ 73-66॥
ரக்ஷ மாமஜ்ஞமக்ஷீணமஶிக்ஷிதமநந்யக³ம் ।
அநாத²ம் தீ³நமாபந்நே த³ரித்³ரம் நீலலோஹிதம் ॥ 73-67॥
து³ர்முக²ம் து³ஷ்க்ரியம் து³ஷ்டம் ரக்ஷமாமீஶ து³ர்த³ஶம் ।
ஆத்³ரு’ஶா தமஹம் ந த்வத³ந்யம் விந்தா³மி ராத⁴ஸே ॥ 73-68॥
ப⁴வாக்²யேநாக்³நிநா ஶம்போ⁴ ராக³த்³வேஷமதா³ர்சிஷா ।
த³யாலோ த³ஹ்யமாநாநாமஸ்மாகமவிதா ப⁴வ ॥ 73-69॥
பரதா³ரம் பராவாஸம் பரவஸ்த்ரம் பராஶ்ரயம் ।
ஹர பாஹி பராந்நம் மாம் புருணாமந்புருஷ்டுத ॥ 73-70॥
லௌகிகைர்யத்க்ரு’தம் து³ஷ்டைர்நாவமாநம் ஸஹாமஹே ।
தே³வேஶ தவ தா³ஸேப்⁴யோ பூ⁴ரிதா³ பூ⁴ரி தே³ஹி ந: ॥ 73-71॥
குலோகாநாமயத்நாநாம் க³ர்விணாமீஶ பஶ்யதாம் ।
அஸ்மப்⁴யம் க்ஷேத்ரமாயுஶ்ச வஸு ஸ்பார்ஹம் ததா³ ப⁴ர ॥ 73-72॥
யாஞ்சாதோ மஹதீம் லஜ்ஜாமஸ்மதீ³யாம் க்⁴ரு’ணாநிதே⁴ ।
த்வமேவ வேத்ஸி நஸ்தூர்ணமித³ம் ஸ்தோத்ரு’ப்⁴ய ஆப⁴ர ॥ 73-73॥
ஜாயா மாதா பிதா சாந்யே மாம் த்³விஷந்த்யமிதம் க்ரு’ஶம் ।
தே³ஹி மே மஹதீம் வித்³யாம் ராயா விஶ்வபுஷா ஸஹ ॥ 73-74॥
அத்³ரு’ஷ்டார்தே²ஷு ஸர்வேஷு த்³ரு’ஷ்டார்தே²ஷ்வபி கர்மஸு ।
மேருத⁴ந்வந்நஶக்தேப்⁴யோ ப³லம் தே⁴ஹி தநூஷு ந: ॥ 73-75॥
லப்³தா⁴நிஷ்டஸஹஸ்ரஸ்ய நித்யமிஷ்டவியோகி³ந: ।
ஹ்ரு’த்³ரோக³ம் மம தே³வேஶ ஹரிமாணம் ச நாஶய ॥ 73-76॥
யே யே ரோகா:³ பிஶாசா வா நரா தே³வாஶ்ச மாமிஹ ।
பா³த⁴ந்தே தே³வதா:ஸர்வா நிபா³த⁴ஸ்வ மஹாநஸி ॥ 73-77॥
த்வமேவ ரக்ஷிதாஸ்மாகமந்ய: கஶ்சிந்ந வித்³யதே ।
தஸ்மாத்ஸ்வீக்ரு’த்ய தே³வேஶ ரக்ஷா ணோ ப்³ரஹ்மணஸ்பதே ॥ 73-78॥
த்வமேவோமாபதே மாதா த்வம் பிதா த்வம் பிதாமஹ: ।

4 sanskritdocuments.org



ஜைமிநிக்ரு’தம் ஶிவஸ்தோத்ரம்

த்வமாயுஸ்த்வம் மதிஸ்த்வம் ஶ்ரீருத ப்⁴ராதோத ந:ஸகா² ॥ 73-79॥
யதஸ்த்வமேவ தே³வேஶ கர்தா ஸர்வஸ்ய கர்மண: ।
தத:க்ஷமஸ்வ தத்ஸர்வம் யந்மயா து³ஷ்க்ரு’தம் க்ரு’தம் ॥ 73-80॥
த்வத்ஸமோ ந ப்ரபு⁴த்வேந ப²ல்கு³த்வேந ச மத்ஸம: ।
ததோ தே³வ மஹாதே³வ த்வமஸ்மாகம் தவஸ்மஸி ॥ 73-81॥
ஸுஸ்மிதம் ப⁴ஸ்மகௌ³ராங்க³ம் தருணாதி³த்யவிக்³ரஹம் ।
ப்ரஸந்நவத³நம் ஸௌர்ம்ய கா³யே த்வா நமஸா கி³ரா ॥ 73-82॥
ஏஷ ஏவ வரோऽஸ்மாகம் ந்ரு’த்யந்தம் த்வாம் ஸபா⁴பதிம் ।
லோகயந்தமுமாகாந்தம் பஶ்யேம ஶரத:³ ஶதம் ॥ 73-83॥
அரோகி³ணோ மஹாபா⁴க³ வித்³வாம்ஸஶ்ச ப³ஹுஶ்ருதா: ।
ப⁴க³வம்ஸ்த்வத்ப்ரஸாதே³ந ஜீவேம ஶரத:³ ஶதம் ॥ 73-84॥
ஸதா³ரா ப³ந்து⁴பி:⁴ ஸார்த்³த⁴ம் த்வதீ³யம் தாண்ட³வாம்ரு’தம் ।
பிப³ந்த: காமமீஶாநம் நந்தா³ம ஶரத:³ ஶதம் ॥ 73-85॥
தே³வதே³வ மஹாதே³வ த்வதீ³யாங்க்⁴ரிஸரோருஹம் ।
காமம் மது⁴மயம் பீத்வா மோதா³ம ஶரத:³ ஶதம் ॥ 73-86॥
கீடா நாகா:³ பிஶாசா வா யே வா கே வா ப⁴வேப⁴வே ।
தவ தா³ஸா மஹாதே³வ ப⁴வாம ஶரத:³ ஶதம் ॥ 73-87॥
ஸபா⁴யாமீஶ தே தே³வ ந்ரு’த்யவாத்³யக³லஸ்வநம் ।
ஶ்ரவணாப்⁴யாம் மஹாதே³வ ஶ‍்ரு’ணுயாம ஶரத:³ ஶதம் ॥ 73-88॥
ஸ்ம்ரு’திமாத்ரேண ஸம்ஸாரவிநாஶநகராணி தே ।
நாமாநி க²லு தி³வ்யாநி ப்ரப்³ரவாம ஶரத:³ ஶதம் ॥ 73-89॥
இஷுஸந்தா⁴நமாத்ரேண த³க்³த⁴த்ரிபுர கூ⁴ர்ஜடே ।
ஆதி⁴பி⁴ர்வ்யாதி⁴பி⁴ர்நித்யமஜிதா:ஸ்யாம ஶரத:³ ஶதம் ॥ 73-90॥
சாருசாமீகராபா⁴ஸம் கௌ³ரீகுசபடோரஸம் ।
கதா³ நு லோகயிஷ்யாமி யுவாநம் விஶ்பதிம் கவிம் ॥ 73-91॥
ப்ரமதே²ந்த்³ராவ்ரு’தம் ப்ரீதவத³நம் ப்ரியவாஸஸம் ।
ஸேவிஷ்யேऽஹம் கதா³ஸாம்ப³ம் ஸுபா⁴ஸம் ஶுக்ரஶோசிஷம் ॥ 73-92॥

ப³ஹ்வேநஸம் மாமக்ரு’தபுண்யலேஶம் ச து³ர்மதிம் ।
ஸ்வீகரிஷ்யதி கிம் ந்வீஶோ நீலக்³ரீவோ விலோஹித: ॥ 73-93॥
காலஶூலாநலாஸக்தம் பீ⁴தம் வ்யாகுலமாநஸம் ।
கதா³ நு த்³ரக்ஷ்யதீஶோ மாம் துவிக்³ரீவோ அநாநத: ॥ 73-94॥
கா³யகா யூயமாயாத யதி³ ராகா³தி³லிப்ஸவ: ।
த⁴நத³ஸ்ய ஸகா²யம் தமுபாஸ்மை கா³யதா நர: ॥ 73-95॥
ஸ்வஸ்த்யஸ்து ஸகி² தே ஜிஹ்வே வித்³யாதா³துருமாபதே: ।
ஸ்தவமுச்சதரம் ப்³ரூஹி ஜயதாமிவ து³ந்து³பி: ⁴ ॥ 73-96॥
சேதயாஜந ஶாந்தஸ்த்வம் நேத³ம் வேதா³கி²லம் ஜக³த் ।
அஸ்ய த்ரு’ப்த்யாகி²லம் ஶபோ⁴ர்கௌ³ரோ ந த்ரு’ஷித: பிப³ ॥ 73-97॥
ஸுக³ந்தி⁴ம் ச ஸுக²ஸ்பர்ஶம் காமத³ம் ஸோமபூ⁴ஷணம் ।
கா³ட⁴மாலிங்க³ மச்சித்தம் யோஷா ஜாரமிவ ப்ரியம் ॥ 73-98॥
மஹாமயூகா²ய மஹாபு⁴ஜாய மஹாஶரீராய மஹாம்ப³ராய ।
மஹாகிரீடாய மஹேஶ்வராய மஹோ மஹீம் ஸுஷ்டுதிமீரயாமி ॥ 73-99॥
யதா²கத²ஞ்சித்³ரசிதாபி⁴ரீஷத்ப்ரஸந்நதஶ்சாருபி⁴ராத³ரேண ।
ப்ரபூஜயாமி ஸ்துதிபி⁴ர்மஹேஶமஷாட⁴முக்³ரம் ஸஹமாநமாபி: ⁴ ॥ 73-100॥
நம: ஶிவாய த்ரிபுராந்தகாய ஜக³த்த்ரயேஶாய தி³க³ம்ப³ராய ।
நமோऽஸ்து முக்²யாய ஹராய பூ⁴யோ நமோ ஜக⁴ந்யாய ச பு³த்⁴நியாய ॥ 73-101॥
நமோ விகாராய விகாரிணே தே நமோ ப⁴வாயாஸ்து ப⁴வோத்³ப⁴வாய ।
ப³ஹுப்ரஜாத்யந்தவிசித்ரரூப யத: ப்ரஸூதா ஜக³த: ப்ரஸூதி: ॥ 73-102॥
தஸ்மை ஸுரேஶோருகிரீடநாநாரத்நாவ்ரு’தாஷ்டாபத³விஷ்டராய ।
ப⁴ஸ்மாங்க³ராகா³ய நம: பரஸ்மை யஸ்மாத்பரம் நாபரமஸ்தி கிஞ்சித் ॥ 73-103॥
ஸர்பாதி⁴ராஜோஷதி⁴நாத²யுத்³த⁴க்ஷுப்⁴யஜ்ஜடாமண்ட³லக³ஹ்வராய ।
துப்⁴யம் நம:ஸுந்த³ரதாண்ட³வாய யஸ்மிந்நித³ம் ஸஞ்சவிசைதி ஸர்வம் ॥ 73-104॥
முராரிநேத்ரார்சிதபாத³பத்³மமுமாங்க்⁴ரிலாக்ஷாபரிரக்தபாணிம் ।
நமாமி தே³வம் வ்ரு’ஷநீலகண்ட²ம் ஹிரண்யத³ந்தம் ஶுசிவர்ணமாராத் ॥ 73-105॥
அநந்தமவ்யக்தமசிந்த்யமேகம் ஹரந்தமாஶாம்ப³ரமம்ப³ராங்க³ம் ।
ஆஜம் புராணம் ப்ரணமாமி யூபமணோரணீயாந்மஹதோ மஹீயாந் ॥ 73-106॥

அந்த:ஸ்த²மாத்மாநமஜம் ந த்³ரு’ஷ்ட்வா ப்⁴ரமந்தி மூடா⁴ கி³ரிக³யஹ்வரேஷு ।
பஶ்சாது³த³க்³த³க்ஷிணத: புரஸ்தாத³த: ⁴ ஸ்விதா³ஸீது³பரி ஸ்விதா³ஸீத் ॥ 73-107॥
இமம் நமாமீஶ்வரமிந்து³மௌலே ஶிவம் மஹாநந்த³மஶோகது:³க²ம் ।
ஹ்ரு’த³ம்பு³ஜே திஷ்ட²தி ய: பராத்மா யதஶ்ச ஸர்வா: ப்ரதி³ஶோ தி³ஶஶ்ச ॥ 73-108॥
ராகா³தி³காபட்யஸமுத்³ப⁴வேந பா⁴ந்தம் ப⁴வாக்²யேந மஹாமயேந ।
விலோக்ய மாம் பாலய சந்த்³ரமௌலே பி⁴ஷக்தமம் த்வா பி⁴ஷஜாம் ஶ‍்ரு’ணோமி ॥
73-109॥
து:³கா²ம்பு³ராஶிம் ஸுக²லேஶஹீநமஸ்ப்ரு’ஷ்டபுண்யம் ப³ஹுபாதகம் மாம் ।
ம்ரு’த்யோ:கரஸ்த²ம் ப⁴வ ரக்ஷ பீ⁴தம் பஶ்சாத்புரஸ்தாத³த⁴ராது³த³க்தாத் ॥ 73-110॥
கி³ரீந்த்³ரஜாசாருமுகா²வலோகஸுஶீதயா தே³வ தவைவ த்³ரு’ஷ்ட்யா ।
வயம் த³யாபூரிதயைவ பூர்ணமபோ ந நாவா து³ரிதா தரேம ॥ 73-11॥
அபாரஸம்ஸாரஸமுத்³ரமத்⁴யே நிமக்³நமுத்க்ரோஶமநல்பராக³ம் ।
மாமக்ஷமம் பாஹி மஹேஶஜுஷ்டமோஜிஷ்ட²யா த³க்ஷிணயேவ ராதிம் ॥ 73-112॥
ஸ்மரந்புரா ஸஞ்சிதபாதகாநி க²ரம் யமஸ்யாபி முக²ம் யமாரே ।
பி³பே⁴மி மே தே³ஹி யதே²ஷ்டமாயுர்யதி³க்ஷிதாயுர்யதி³ வா பரேத: ॥ 73-113॥
ஸுக³ந்தி⁴பி: ⁴ ஸுந்த³ரப⁴ஸ்மகௌ³ரைரநந்தபோ⁴கை³ர்ம்ரு’து³லைரகோ⁴ரை: ।
இமம் கதா³ऽऽலிங்க³தி மாம் பிநாகீ ஸ்தி²ரேபி⁴ரங்கை:³ புருரூப உக்³ர: ॥ 73-114॥
க்ரோஶந்தமீஶம் பதிதம் ப⁴வாப்³தௌ⁴ நாகுஸ்த²மண்டூ³கமிவாதிபீ⁴தம் ।
கதா³நு மாம் ரக்ஷதி தே³வதே³வோ ஹிரண்யரூப:ஸஹிரண்யஸந்த்³ரு’க் ॥ 73-115॥
சாருஸ்மிதம் சந்த்³ரகலாவதம்ஸம் கௌ³ரீகடாக்ஷாருஹயுக்³மநேத்ரம் ।
ஆலோகயிஷ்யாமி கதா³ நு ஸாம்ப³மாதி³த்யவர்ணம் தமஸ: பரஸ்தாத் ॥ 73-116॥
ஆக³ச்ச²தாநாதி³முமுக்ஷவோ யே யூயம் ஶிவம் சிந்தயதாந்தரேऽப்³ஜே ।
த்⁴யாயந்தி முக்த்யர்த²மமும் ஹி நித்யம் வேதா³ந்தவிஜ்ஞாநஸுநிஶ்சிதார்தா:² ॥ 73-

117॥
ஆயாத யூயம் ப⁴வதாதி⁴பத்யே காமம் மஹேஶம் கி³ரிஶம் யஜத்⁴வம் ।
ஏவம் புராப்⁴யர்ச்ய ஹிரண்யக³ர்போ⁴ பூ⁴தஸ்ய ஜாத: பதிரேக ஆஸீத் ॥ 73-118॥
ஏகாயநம் தே விபுலாம் ஶ்ரியம் தே ஶ்ரீகண்ட²மேநம் ஸுக்ரு’தா நமந்தாம் ।

ஶ்ரீமாநயம் ஶ்ரீபதிவந்த்³யபாத:³ஶ்ரீணாமுதா³ரோ த⁴ருணோ ரயீணாம் ॥ 73-119॥
ஸுபுத்ரகாமா அபி யே மநுஷ்யா யுவாநமேநம் கி³ரிஶம் யஜந்தாம் ।
யத:ஸ்வயம்பூ⁴ர்ஜக³தோ விதா⁴தா ஹிரண்யக³ர்ப: ⁴ ஸமவர்ததாக்³ரே ॥ 73-120॥
அலம் கிமுக்தைர்ப³ஹுபி: ⁴ ஸமீஹிதம் ஸமஸ்தமஸ்யாஶ்ரயணேந ஸித்⁴யதி ।
புரைநமாஶ்ரித்ய ஹி கும்ப⁴ஸம்ப⁴வோ தி³வா ந நக்தம் பலிதோ யுவாஜநி ॥ 73-121॥
அந்யத்பரித்யஜ்ய மமாக்ஷிப்⁴ரு’ங்கா:³ஸர்வம் ஸதை³நம் ஶிவமாஶ்ரயத்⁴வம் ।
ஆமோத³வாநேஷ ம்ரு’து:³ ஶிவாய ஸ்வாது:³ஷ்கிலாயம் மது⁴மாँ உதாயம் ॥ 73-

122॥
ப⁴விஷ்யஸி த்வம் ப்ரதிமாநஹீநோ விநிர்ஜ்ஜிதாஶேஷநராமரஶ்ச ।
நமஶ்ச தே வாணி மஹேஶமேநம் ஸ்துஹி ஶ்ருதம் க³ர்தஸத³ம் யுவாநம் ॥ 73-123॥
யத்³யந்மநஶ்சிந்தயஸி த்வமிஷ்டம் தத்தத்³பி⁴விஷ்யத்யகி²லம் த்⁴ருவம் தே ।
து:³கே²ந வ்ரு’த்திம் விஷயே கதா³சித்³யக்ஷ்வாமஹே ஸௌமநஸாய ருத்³ரம் ॥ 73-

124॥
அஜ்ஞாநயோகா³த³பசாரகர்ம யத்பூர்வமஸ்மாபி⁴ரநுஷ்டி²தம் தே ।
ததே³வ ஸோட்⁴வா ஸகலம் த³யாலோ பிதேவபுத்ராந்ப்ரதி நோ ஜுஷஸ்வ ॥ 73-125॥
ஸம்ஸாராக்²யக்ருத்³த⁴ஸர்பேண தீவ்ரை ராக³த்³வேஷோந்மாத³லோபா⁴தி³த³ந்தை: ।
த³ஷ்டம் த்³ரு’ஷ்ட்வா மாம் த³யாலு: பிநாகீ தே³வஸ்த்ராதா த்ராயதாமப்ரயுச்ச²ந் ॥
73-126॥
இத்யுக்த்வாந்தே யே ஸமாதே⁴ர்நமந்தே ருத்³ர த்வாம் தே யாந்தி ஜந்மாஹித³ஷ்டா: ।
ஸந்தோ நீலக்³ரீவஸூத்ராத்மநாஹம் தத்த்வா யாமி ப்³ரஹ்மணா வந்த³மாந: ॥ 73-

127॥
ப⁴வாதி⁴பீ⁴ஷணஜ்வரேண பீடி³தாந்மஹாமயா-
நஶேஷபாதகாலயாநதூ³ரகாலலோசநாந் ।
அநாத²நாத² தே கரேண பே⁴ஷஜேந காலஹா
உதூ³ஷுணோ வஸோ மஹே ம்ரு’ஶஸ்வ ஶூர ராத⁴ஸே ॥ 73-128॥
ஜயேம யேந ஸர்வமேததி³ஷ்டமஷ்டதி³க்³க³ணம்
பு⁴வ:ஸ்த²லம் தி³வ:ஸ்த²லம் நப: ⁴ஸ்த²லம் ச தத்³க³தம் ।
ய ஏஷ ஸர்வதே³வ தா³நவப்ரபு: ⁴ ஸபா⁴பதி:
ஸ நோ த³தா³து தம் ரயிம் புரும் பிஶங்க³ஸந்த்³ரு’ஶம் ॥ 73-129॥

நமோ ப⁴வாய தே ஹராய பூ⁴திபா⁴ஸிதோரஸே
நமோ ப⁴வாபி⁴பூ⁴தி பீ⁴திஸங்கி³நே பிநாகிநே ।
நம: ஶிவாய விஶ்வபாய ஶாஶ்வதாய ஹேலயே
ந யஸ்ய ஹந்யதே ஸகா² ந ஜீயதே கதா³சந ॥ 73-130॥
ஸுரபதிபதயே நமோ நம: ப்ரஜாபதிபதயே நமோ நம: ।
க்ஷிதிபதிபதயே நமோ நமோऽம்பி³காபதய உமாபதயே நமோ நம: ॥ 73-131॥
விநாயகம் வந்த³நமஸ்தகாஹதஸ்வநாத்³யஸங்க்⁴ரு’ஷ்டகிரீடமஸ்தகம் ।
நமாமி நித்யம் ப்ரணதார்திநாஶநம் கவிம் கவீநாமுபமஶ்ரவஸ்தமம் ॥ 73-132॥
தே³வா யுத்³தே⁴ யாகே³ விப்ராஸ்த்ரேப்யாஹ்வயம் த⁴ த்³வயம் விந்த³ந்தி ஸ்கந்த³ம் ।
வந்தே³ஸுப்³ரஹ்மண்யோம் ஸுப்³ரஹ்மண்யோம் ஸுப்³ரஹ்மண்யோம் ॥ 73-133॥
நம: ஶிவாயை ஜக³த³ம்பி³காயை ஶிவப்ரியாயை ஶிவவிக்³ரஹாயை ।
ஸமுத்³ப³பூ⁴வாத்³ரிபதே:ஸுதா யா சதுஷ்கபர்தா³ யுவதி:ஸுபேஶா: ॥ 73-134॥
ஹிரண்யவர்ணாம் மணிநூபுராங்க்⁴ரிம் ப்ரஸந்நவக்த்ராம் ஶுகபத்³மஹஸ்தாம் ।
விஶாலநேத்ராம் ப்ரணமாமி கௌ³ரீம் வசோவித³ம் வாசமுதீ³ரயந்தீம் ॥ 73-135॥
நமாமி மேநாதநயாமமேயாமிமாமுமாம் காந்திமதீமமேயாம் ।
கரோதி யா பூ⁴திஸிதௌ ஸ்தநௌ த்³வௌ ப்ரியம் ஸகா²யம் பரிஷஸ்வஜாநா ॥ 73-

136॥
காந்தாமுமாம் காந்தநிபா⁴ங்க³காந்திபா⁴ந்தாமுபாத்தாநதஹர்யஜேந்த்³ராம் ।
நதோऽஸ்மி யாஸ்தே கி³ரிஶஸ்ய பார்ஶ்வே விஶ்வாநி தே³வீ பு⁴வநாநி சஷ்டே ॥ 73-

137॥
வந்தே³ கௌ³ரீம் துங்க³பீநஸ்தநீம் தாம் சந்த்³ராசூடா³ம் க்லிஷ்டஸர்வாங்க³ராகா³ம்
।
யைஷா து:³கி²ப்ராணிநாமாத்மகாந்திம் தே³வீம் தே³வீம் ராத⁴ஸே சாத³யந்தீம் ॥ 73-

138॥
ஏநாம் வந்தே³ தீ³நரக்ஷாவிநோதா³ம் மேநாகந்யாம் மாநதா³நந்த³தா³த்ரீம் ।
யா வித்³யாநாம் மங்க³ளாநாம் ச வாசாமேஷா நேத்ரீ ராத⁴ஸ:ஸூந்ரு’தாநாம் ॥ 73-

139॥
ஸம்ஸாரதாபோருப⁴யாபஹந்த்ரி ப⁴வாநி போ⁴ஜ்யாப⁴ரணைகபோ⁴கே³ ।

தி⁴யம் வராம் தே³ஹி ஶிவே நிரர்க³லாம் யயாதி விஶ்வாது³ரிதா தரேம ॥ 73-140॥
ஶிவே கத²ம் த்வத்ஸமதா க்வ தீ³யதே ஜக³த்க்ரு’தி: கேலிரயம் ஶிவ: பதி: ।
ஹரிஸ்து தா³ஸோऽநுசரீந்தி³ரா ஶசீ ஸரஸ்வதீம் வா ஸுப⁴கா³ த³தி³ர்வஸு ॥ 73-

141॥
வஸுருவாச ।
இத்யநேந ஸ்தவேநேஶம் ஸ்துத்வேத்த²ம் ஸ மஹாமுநி: ।
ஸ்நேஹாஶ்ருபூர்ணநயந: ப்ரணநாம ஸபா⁴பதிம் ॥ 73-142॥
முஹுர்முஹு: பிப³ந்நீஶம் தாண்ட³வாம்ரு’தமங்க³ளம் ।
ஸர்வாந்காமாநவாப்யாந்தே கா³ணபத்யமவாப ஹ ॥ 73-143॥
இமம் ஸ்தவம் ஜைமிநிநா வசோதி³தம் த்³விஜோத்தமோ ய: பட²தீஹ ப⁴க்தித: ।
தமிஷ்டவாக்ஸித்³தி⁴மதித்³யுதிஶ்ரிய: பரிஷ்வஜந்தே ஜநயோ யதா² பதிம் ॥ 73-144॥
மஹீபதிர்யஸ்து யுயுத்ஸுராத³ராத³மும் பட²த்யஸ்ய ததை²வ ஸாத³ராத் ।
ப்ரயாந்தி ஶீக்⁴ரம் ப்ரமதா³ந்தகாந்திகம் பி⁴யம் த³தா⁴நா ஹ்ரு’த³யேஷு ஶத்ரவ: ॥ 73-

145॥
த்ரைவர்ணிகேஷ்வந்யதமோ ய ஏநம் நித்யம் கதா³சித்பட²தீஶப⁴க்தித: ।
கலேவராந்தே ஶிவபார்ஶ்வவர்தீ நிரஞ்ஜந:ஸாம்யமுபைதி தி³வ்யம் ॥ 73-146॥
லப⁴ந்தே பட²ந்தோ மதிம் பு³த்³தி⁴காமா லப⁴ந்தே ததை²வ ஶ்ரியம் புஷ்டிகாமா: ।
லப⁴ந்தே ஹி தா⁴ந்யம் நரா தா⁴ந்யகாமா லப⁴ந்தே ஹ புத்ராந்நரா: புத்ரகாமா: ॥ 73-

147॥
பாத³ம் வாப்யர்த்³த⁴பாத³ம் வா ஶ்லோகம் ஶ்லோகார்த்³த⁴மேவ வா ।
யஸ்து தா⁴ரயதே நித்யம் ஶிவலோகம் ஸ க³ச்ச²தி ॥ 73-148॥
யத்ர ந்ரு’த்தம் ஶிவஶ்சக்ரே தாண்ட³வம் தத்ஸ்த²லம் ஶுபே⁴ ।
புண்யாத்புண்யதரம் தீர்த²ம் தத்ர ஸ்நாத்வா விமுச்யதே ॥ 73-149॥
யஸ்தத்ர குருதே ஶ்ராத்³த⁴ம் பித்ரூ’ணாம் மநுஜோத்தம ।
பூர்வஜாந்ஸ நயேத்ஸ்வர்க³ம் நாத்ர கார்யா விசாரணா ॥ 73-150॥
கா³ம் ஸுவர்ணம் த⁴ராம் ஶய்யாம் வஸ்த்ரமாதபவாரணம் ।
பாநமந்நம் த்³விஜே த³த்³யாத்தத்ர தத்ஸர்வமக்ஷயம் ॥ 73-151॥
ஏததா³க்²யாநகம் புண்யம் புண்ட³ரீகபுரோத்³ப⁴வம் ।

ஶ‍்ரு’ணுயாச்ச்²ராவயேத்³வாபி ஸோऽபி ருத்³ரப்ரியோ ப⁴வேத் ॥ 73-152॥
இதி ஶ்ரீப்³ரு’ஹந்நாரதீ³யபுராணே ப்³ரு’ஹது³பாக்²யாநே உத்தரபா⁴கே³ வஸுமோஹிநீ
ஸம்வாதே³
த்ர்யம்ப³கேஶ்வரமாஹாத்ம்யே வேத³பாத³ஸ்தவோ நாம த்ரிஸப்ததிதமோऽத்⁴யாய: ॥
73॥
ப்³ரு’ஹந்நாரதீ³யபுராண । உத்தரபா⁴க³ । அத்⁴யாய 73/29-148॥

bRRihannAradIyapurANa . uttarabhAga . adhyAya 73/29-148..

Proofread by PSA Easwaran

Jaiminikritam Shiva Stotram

pdf was typeset on November 16, 2024

Please send corrections to sanskrit@cheerful.com

jaiminikRRitaMshivastotram.pdf 11


	Document Information
	Document Text
	Document Credits

